
Cyflwyniad

Yng Nghymru, mae llawer o wasanaethau trais yn erbyn menywod, cam-drin domestig a
thrais rhywiol (VAWDASYV) yn dibynnu ar gyllid a chydweithrediad Llywodraeth Cymru. Mae
angen i ni allu gweld bod VAWDASYV yn cael ei flaenoriaethu’n briodol mewn ffordd sy’n
mynd i’'r afael ag achosion y broblem ond sydd hefyd yn cefnogi goroeswyr yn briodol.

Mae Llywodraeth y DU wedi addunedu i haneru trais yn erbyn menywod a merched. Ni all
hyn ddigwydd heb bartneriaeth gyda Liywodraeth Cymru. Mae’r argyfwng tai yn dal i
effeithio ar ddarpariaeth lloches. Mae goroeswyr sy’n methu & chael llety camu ymlaen yn
cael eu dal mewn lloches arbenigol, er gwaetha’r ffaith fodLIywodraeth Cymru’n cydnabod
yr angen i'w hailgartrefu ar frys[1]. Nid yn unig mae hyn yn effeithio ar allu goroeswyr i
gyflawni eu potensial yn llawn ond gall hefyd olygu bod goroeswyr sydd angen lloches
brys yn gorfod aros yn hirach fyth.

Ar ben hynny, mae trais yn erbyn menywod a merched hefyd yn cael effaith ar iechyd a
gofal cymdeithasol mewn ffordd sy’n golygu bod angen i Lywodraeth nesaf Cymru fynd i'r
afael &’r mater. Heb ddull gweithredu gofal iechyd sy’n mynd ati i ddileu trais yn erbyn
menywod a merched, ni fydd goroeswyr yn cael cefnogaeth pan fydd ei angen. Mae gan
weithwyr proffesiynol ym maes gofal iechyd hefyd gyfle i ymyrryd, gyda’r hyfforddiant a’r
gefnogaeth briodol.

Er mwyn gallu dileu trais yn erbyn menywod a merched mewn modd cynhwysfawr, mae
angen fframwaith sy’n cefnogi goroeswyr trais a cham-fanteisio rhywiol. Mae llawer o
oroeswyr trais a cham-fanteisio rhywiol yn cael eu gadael allan o strategaethau a pholisiau
VAWDASYV sydd i fod i gynnwys pob math o drais yn erbyn menywod. Mae’r manylion
ynghylch cymorth i oroeswyr trais rhywiol yn aml yn gallu golygu ei bod yn anodd bodloni
gofynion cyllido anhyblyg, sy’n arwain at ddarpariaeth sy’n cael ei thangyllido’n
anghymesur.

Mae cymunedau ymyledig ac amrywiol yn dibynnu’n helaeth ar ddarpariaeth sefydliadau
gan ac ar gyfer. Mae’r sefydliadau hynod arbenigol hyn yn cefnogi mewn ffordd sy’n
sensitif yn ddiwylliannol ac yn bwrpasol i’r unigolyn, gan gynnig mannau diogel i oroeswyr
sy’n eu cael eu hymyleiddio gan system nad yw’n deall ehangder llawn profiadau bywyd.

1 Rapid Rehousing: guidance [HTML]|.GOV.WALES

Rydym ni wedi bod yn falch i weld trafodaeth fwy agored ynghylch VAWDASV. Ond mae
angen i ni sicrhau bod cyfeirio priodol ac addas yn cael ei ddarparu pan gaiff y pwnc ei
drafod, boed mewn trafodaethau ffeithiol, portreadau ffuglennol ar y sgrin deledu neu ar y
newyddion mewn adroddiadau am drais yn erbyn menywod a merched. Gall sgyrsiau
agored helpu i godi ymwybyddiaeth mewn cymunedau, ond mae angen i ni fod yn
ymwybydol y gallai fod rhai goroeswyr sydd angen gwybod ble i droi wedyn. Yn ogystal,
gall portreadau o drais yn erbyn menywod a merched sbarduno rhai pobl am nifer o
resymau. Mae gan y rheini sy’n creu cynnwys sy’n sbarduno gyfrifoldeb i sicrhau bod
cyfeirio’n cael ei ddarparu lle bo’n bosibl.

Mae Deddf Llesiant Cenedlaethau’r Dyfodol (Cymru) 2015 yn gosod cyfrifoldeb cyfreithiol ar
Lywodraeth Cymru i sicrhau bod ‘cenedlaethau presennol ac yn y dyfodol’ yn cael
‘ansawdd bywyd da’[2]. Ni allwn sicrhau bod buddiannau cenedlaethau’r dyfodol yng
Nghymru yn cael eu diogelu a’u cynrychioli heb gymorth cynhwysfawr i blant a phobl
ifanc sy’n profi VAWDASV.

Mae’r ymadrodd ‘argyfwng costau byw’ yn rhy gyfarwydd o lawer i rai pobl. Ond y tu ol i'r
ymadrodd mae pobl yn profi gwir effeithiau biliau sy’n codi, costau bwyd na ellir ymdopi &
nhw a system fudd-daliadau sy’n trethu goroeswyr am eu hawl i fod yn ddiogel. Mae
goroeswyr a gwasanaethau’n profi'r cynnydd hwn mewn costau ac mae angen mynd i'r
afael & hyn drwy gynyddu cyllid ledled y sector.

Mae’r adroddiad hwn yn ei hanfod yn cynnwys trafodaeth ddwys am drais yn erbyn
menywod a merched, cam-drin domestig a thrais rhywiol. Os oes angen cymorth arnoch chi
neu unrhyw un rydych chi’n ei adnabod, mae help ar gael i chi nawr. Gall Llinell Gymorth
Byw Heb Ofn gynnig cyngor neu gymorth cyfrinachol ynghylch cam-drin domestig, trais
rhywiol neu drais yn erbyn menywod. Mae ar gael 24/7, 7 diwrnod yr wythnos. Ffon: 0808 80
10 800, neges destun: 07860077333 neu ebost: info@livefearfreehelpline.wales. Gallwch
hefyd gysylltu & sgwrsio byw ar-lein Llinell Gymorth Byw Heb Ofn drwy fynd i: Llinell
Gymorth Byw Heb Ofn.

Yn ogystal, ceir ychydig o drafodaeth ar hunanladdiad a hunananafu yn yr adroddiad hwn.
Os oes angen cymorth arnoch chi, mae Llinell Gymorth y Samariaid ar gael i chi. Gallwch
ffonio unrhyw bryd ar 116 123, ebostio jo@samaritans.org neu ysgrifennu llythyr at
Rhadbost ‘Samaritans Letters’.

2 Deddf Llesiant Cenedlaethau’r Dyfodol (Cymru) 2015: yr hanfodion [HTML] | LLYW.CYMRU

Yr argyfwng tai a gofal iechyd

Mae gwasanaeth ymchwil y Senedd ei hun yn cydnabod bod Cymru “yng nghanol argyfwng
tai”[3]. Mae Llywodraeth Cymru wedi ymrwymo i adeiladu 20,000 o dai i'w rhentu rhwng
2021 a 2026. Fodd bynnag, dywed Archwilio Cymru na chaiff hyn ei wneud “heb wariant
ychwanegol sylweddol”[4].

Mae’r nifer o dai sydd ar gael yn cael effaith enfawr ar y sector VAWDASV. Caiff goroeswyr
eu gadael i aros yn hirach mewn darpariaeth lloches arbenigol dros dro am nad oes unman
i'w symud iddo. Yn bryderus, yn y flwyddyn ariannol 23-24, roedd 117 o oroeswyr yng
Nghymru mewn lloches am fwy na chwe mis, yn bennaf oherwydd diffyg llety camu
ymlaen. Nid yn unig mae hyn yn golygu bod gwasanaethau’n cael eu rhwystro rhag
cynorthwyo mwy o oroeswyr, ond hefyd mae’n golygu bod goroeswyr yn cael eu gadael
mewn amgylchiadau cyfyngedig, yn methu & symud ymlaen o’r lloches frys. Caiff
goroeswyr sydd wir yn ceisio sicrhau llety sefydlog tymor hir eu hatal rhag creu’r bywyd
maen nhw’n ei ddymuno. Mae darparwyr gwasanaethau’n credu bod y ‘dagfa’ hon yn
gosod dioddefwyr newydd mewn perygl o fethu & chael lloches.

Mae Deddf Rhentu Cartrefi (Cymru) 2016 wedi gwaethygu pethau. Mae’r darpariaethau sy’n
cefnogi’r sawl sy’n rhentu gyda mwy o hawliau ar 8l chwe mis wedi cael effaith niweidiol ar
ddarpariaeth lloches. Gan fod llety lloches brys yn cael ei drin yn amhriodol fel cartref ar
rent, mae darparwyr gwasanaeth yn wynebu costau cyfreithiol ychwanegol a baich
gweinyddol wrth symud goroeswyr yn eu blaen. Mae hyn wedi’i gwneud yn anoddach rheoli
diogelwch goroeswyr yn y lloches. Er bod Cymorth i Ferched Cymru wedi bod yn ymgysylltu
gyda Llywodraeth Cymru ar y posibilrwydd o ddarparu eithriad i lety lloches brys, mae’r
cynnydd yn araf.

Yn yr adroddiad Cyflwr y Sector diwethaf[5], canfuwyd bod 88% o’n haelodau sy’n darparu
llety argyfwng yn teimlo bod yr argyfwng tai’'n effeithio ar y cymorth sydd ar gael i
oroeswyr. Gall hyn fod yn sgil amrywiaeth o ffactorau, gan gynnwys marchnadoedd rhentu
cynyddol uchel, heriau o fewn awdurdodau lleol a’r rhestrau aros sy’n cynyddu’n barhaus.
Tan i’r rhwystrau systematig hyn gael eu trin, bydd darparwyr llety lloches brys yn parhau i
gael eu gwasgu y tu hwnt i'w capasiti, ni fydd goroeswyr yn gallu sicrhau eu hanghenion ac
ni fydd teuluoedd ledled Cymru’n cael y gwasanaethau priodol.

Mae angen i Gymru hefyd sicrhau ei bod yn lle sy’n rhydd rhag cam-fanteisio rhywiol. Mae
digartrefedd ac ansicrwydd tai'n ffactorau sy’n arwain at fenywod yn dioddef cam-
fanteisio drwy drefniadau ‘rhyw am rent’ neu wynebu bywyd ar y stryd iddyn nhw a’u plant.
Mae ymchwil a gynhaliwyd yn amcangyfrif bod 200,043 o fenywod ledled y DU a Gogledd
Iwerddon yn ddioddefwyr ‘rhyw am rent’[6]. Mae’r argyfwng tai presennol yn golygu bod
menywod mewn perygl cynyddol o ddioddef cam-fanteisio. Yn y flwyddyn ariannol
2022/23, roedd angen cymorth ychwanegol yn gysylltiedig é llety ar o leiaf 53% o’r
goroeswyr a gysylltodd & gwasanaethau cam-fanteisio rhywiol yng Nghymru. | fenywod
sy’n cyfnewid rhyw ar y strydoedd, dyw’r ‘llety’ dan sylw yn aml yn ddim mwy na soffa neu

3 Argyfwng tai Cymru: rél y_cyflenwad tai cymdeithasol

4 Ni fydd y_targed i ddarparu 20,000 o gartrefi cymdeithasol yn cael ei gyrraedd heb wariant ychwanegol sylweddol | Audit
Wales

5 Cyflwr y Sector 2024

wely i gysgu’r nos. Mae goroeswyr sy’n cael cymorth gan wasanaethau arbenigol yng
Nghymru wedi tynnu sylw at y ffaith fod cyfnewid rhyw am rywle i gysgu’n ffactor
allweddol yn eu profiad o gam-fanteisio o’r dechrau. Mae diffyg tai priodol, diogel i’r
goroeswyr hyn yn golygu bod menywod yng Nghymru yn cael eu dal mewn cylchoedd o
gam-fanteisio a cham-drin.

Mae goroeswyr Heb Hawl i Gyllid Cyhoeddus yn wynebu clytwaith penodol o ddarpariaeth,
gydag awdurdodau lleol yn cynnig amrywiaeth eang o gefnogaeth, o ddim cefnogaeth o
gwbl i sicrhau bod llety diogel yn cael ei ganfod. Mae Cymorth i Ferched Cymru wedi codi’r
hawl i gael llety diogel a digonol i oroeswyr Heb Hawl i Gyllid Cyhoeddus ar nifer o
achlysuron ac wedi canfod bod diffyg dealltwriaeth o’r Ddeddf Gwasanaethau Cyhoeddus a
Llesiant yn cyfrannu at y ffaith fod Awdurdodau Lleol yn methu & cyflawnwi eu
dyletswyddau i lawer o oroeswyr. Mae lle diogel i fyw ynddo’n hawl dynol sylfaenol ac i
oroeswyr VAWDASYV mae’n sylfaen hanfodol ar gyfer adfer o drawma.

Er mwyn dileu trais yn erbyn menywod a merched mewn gwirionedd, rhaid i ni edrych ar
sectorau y tu hwnt i'r gofod VAWDASV. Mae llawer o sefydliadau yn allweddol ar gyfer atal
VAWDASY yng Nghymru ond un dull allweddol mae’n rhaid i ni ei gydnabod yw’r un gofal
iechyd.

Mae Cynllun lechyd Menywod Cymru 2025-2035 y GIG[7] yn rhestru trais yn erbyn
menywod, cam-drin domestig a thrais rhywiol yn flaenoriaeth allweddol. Dywed bod, “trais
yn erbyn menywod a merched yn peri risgiau difrifol i iechyd a chanlyniadau seicolegol
hirdymor, ac mae’n gysylltiedig & themau fel gwahaniaethau ar sail rhywedd,
gwasanaethau iechyd meddwl, a’r angen am systemau cymorth ac amddiffyniadau
cyfreithiol cynhwysfawr”. Mae rél allweddol i weithwyr proffesiynol yn y system gofal iechyd
wrth gefnogi goroeswyr. Mae llawer o oroeswyr yn mynychu apwyntiadau meddygol a all
gynnig cyfleoedd i ymyrryd mewn sefyllfaoedd problematig a pheryglus. Gallant hefyd fod
yn fannau diogel lle gall goroeswr ddatgelu achosion o gam-drin, trais a cham-fanteisio.

Pan fydd gweithwyr meddygol proffesiynol yn cael eu hyfforddi'n iawn drwy raglenni fel
Gofyn a Gweithredu a Gweithwyr Proffesiynol ag Ymddiriedaeth[8], maen nhw’n cael yr
offer i sicrhau bod ganddynt y cyfle gorau i gefnogi unrhyw oroeswr sy’n ceisio cymorth.
Mae Gofyn a Gweithredu hefyd yn cydnabod na fydd goroeswyr yn aml mewn cyflwr i allu
dechrau’r sgwrs.

Yn ogystal, mae goblygiad gofal iechyd i drais yn erbyn menywod a merched. Mae’n
ysgytwol fod ymchwil o Brifysgol Warwick yn dangos bod marwolaethau o bob achos yn
cynyddu 44% ymhlith menywod sydd wedi profi cam-drin domestig[9]. Mae 94% o oroeswyr
treisio neu ymosodiad rhywiol yn datblygu anhwylder straen wedi trawma ac mae
menywod sydd wedi cael eu treisio 13 gwaith yn fwy tebygol o geisio cymryd eu bywydau
eu hunain[10]. Mae goroeswyr yn gorfod wynebu llawer mwy o oblygiadau gofal iechyd.

7 Cynllun lechyd Menywod Cymru - Perfformiad a Gwelliant GIG Cymru

8 Hyfforddiant a Chymwysterau : Welsh Women's Aid

9 Mortality_from all causes over 40% higher in female domestic abuse survivors
10_Women's Suicide Prevention Hub - Sexual violence - Grassroots Suicide Prevention

Edrych ymlaen...

Rydym ni’n gobeithio y bydd Llywodraeth nesaf Cymru’n parhau i ddiwygio a chynyddu’r
ddarpariaeth tai ac yn mynd ymhellach na hynny i greu system seiledig ar drawma nad
yw’n gadael yr un goroeswr yn ddiymgeledd neu yn gorfod aros mewn sefyllfaoedd
peryglus oherwydd diffyg llety diogel a sefydlog.

Rydym ni’n gofyn i Lywodraeth Cymru wneud y canlynol:

e Darparu eithriad ar unwaith i Lochesi dan Ddeddf Rhentu Cartrefi (Cymru).

e Datblygu arweiniad gan arbenigwyr i Awdurdodau Lleol fynd i'r afael &’r cyfrifoldeb o
roi llety diogel a digonol i oroeswyr Heb Hawl i Gyllid Cyhoeddus.

e Sicrhau’r hawl i gartref diogel, addas, fforddiadwy i bawb yng Nghymru.

e Parhau i flaenoriaethu trais yn erbyn menywod a merched mewn lleoliadau gofal iechyd
a thai.

e Darparu hyfforddiant Gofyn a Gweithredu i bob rél sy’n ymwneud & chleifion, i'w
gyflwyno mewn partneriaeth & gwasanaethau VAWDASYV arbenigol, a monitro
blynyddol.

Fframwaith sy’n cefnogi dioddefwyr trais a
cham-fanteisio rhywiol

Mae goroeswyr trais rhywiol llawer yn fwy tebygol o wynebu amseroedd aros hirach rhwng
cyhuddo a chwblhau yn y llys o’i gymharu & throseddau eraill. Mae goroeswyr sy’n rhan o
achosion treisio oedolion ar gyfartaledd yn aros 393 o ddiwrnodau, sy’n gynnydd o 50% ©’i
gymharu & phob trosedd[11]. Er bod y system cyfiawnder troseddol yn rhan o gymhwysedd
Llywodraeth y DU, mae gan Lywodraeth Cymru ran bwysig i'w chwarae. Mae’n hanfodol fod
goroeswyr yn gallu cael cymorth ar bob cam, p’un a ydynt yn dewis ymgysylltu &’r system
gyfiawnder ai peidio[12].

Mae’r rheini sy’n cael cymorth yn sgil trais a cham-fanteisio rhywiol yn wynebu rhwystrau
wrth sicrhau cyllid. Yn aml rydym ni'n clywed y geiriau ‘taith’ ac ‘iachau’ wrth drafod
goroeswyr, ond yn aml nid yw’r ‘daith’ mor llinellol &’r hyn mae’r comisiynwyr yn ei ddisgwyl.

11 https://lordslibrary.parliament.uk/rape-levels-of-prosecutions
12 Er nad yw dewis ymgysylltu &’r system gyfiawnder yn anffodus yn gwarantu y caiff cyfiawnder ei gyrchu’n briodol. | gael
rhagor o wybodaeth am hyn, mae adroddiad Breaking Point Rape Crisis yn sén am yr ail-drawmateiddio a geir ymbhlith
goroeswyr treisio a cham-drin rhrywiol yn sgil 6l-groniadau achosion Llysoedd y Goron,
https://rcew.fral.cdn.digitaloceanspaces.com/media/documents/RCEW - Breaking_ Point report -

March 2023 E4ugKBL.pdf

Mae canlyniadau’n gallu amrywio, a gall llinellau amser newid. Gall fod oedi ychwanegol
wrth geisio cymorth oherwydd teimladau diangen o gywilydd[13] a system sy’n gallu trin
goroeswyr fel y rhai sydd ar brawf. Mae angen i gymorth ar gyfer goroeswyr trais rhywiol
fod yn gynaliadwy ac yn canolbwyntio ar yr unigolyn. Mae angen cyllid hyblyg ar
wasanaethau cymorth arbenigol sy’n caniatdu iddynt dreulio amser yn meithrin
perthnasoedd o ymddiriedaeth gyda goroeswyr a darparu cymorth cyfannol parhaus drwy
gydol eu taith, er mwyn meithrin adferiad tymor hir gwirioneddol o drawma. Mae angen i
Lywodraeth nesaf Cymru sicrhau bod y strwythur comisiynu’n cael ei ailffurfio er mwyn
datblygu cyllid hyblyg tymor hir y gellir ei addasu i anghenion a phrofiadau goroeswyr
unigol. Bydd hyn yn sicrhau bod pob goroeswr ledled Cymru’n gallu cael cymorth ansawdd
uchel, seiliedig ar drawma yn hytrach na’r loteri cod post presennol. Bydd hyn hefyd yn
helpu i ryddhau’r pwysau ar y gwasanaethau iechyd, gofal cymdeithasol a phlismona sydd
wedi’u gorlethu a’u gor-ymestyn, ac sy’n cael eu galw’n barhaus at bobl mewn argyfwng
nad ydynt wedi derbyn y cymorth hirhoedlog sydd ei angen i sefydlogi ac adfer ar 6l eu
profiadau trawmatig.

Fel yr amlygwyd yn yr adroddiad Cyflwr y Sector diweddar, effeithiwyd yn sylweddol ar
wasanaethau trais rhywiol gan yr oedi wrth gyhoeddi cyllid. Mae bylchau cyllido ac
ansicrwydd yn effeithio’n uniongyrchol ar oroeswyr trais rhywiol ledled Cymru. Ni ddylai
unrhyw oroeswyr gael eu gadael mewn perygl y bydd eu cymorth yn dod i ben cyn iddynt
fod yn barod. Yn yr un modd, ni ddylai’r cyfrifoldeb fod ar y gwasanaethau arbenigol i
lenwi’r bwlch a gréir gan gyllido tymor byr neu gyfnodau cyllido ansicr. Mae dyletswydd ar
yr holl gyrff comisiynu yng Nghymru i warchod a diogelu goroeswyr.

Mae’r Strategaeth VAWDASYV i Gymru 2022-26[14] yn cydnabod yn glir bod cam-fanteisio
rhywiol yn fath o VAWDASV. Mae’r strategaeth yn ymrwymo i sicrhau dealltwriaeth
gynhwysfawr o bob math o drais yn erbyn menywod. Roedd cynnwys hyn yn garreg filltir a
gafodd groeso gan Cymorth i Ferched Cymru, goroeswyr a gwasanaethau arbenigol ledled
Cymru. Canmolwyd hyn hefyd gan Grwp Gweithredol Cymru Gyfan ar Ferched sydd wedi
profi Cam-fanteisio Rhywiol[15]. Drwy gydol oes y strategaeth bresennol, mae Cymorth i
Ferched Cymru a Grwp Gweithredol Cymru Gyfan ar Ferched sydd wedi profi Cam-fanteisio
Rhywiol wedi bod yn cydweithio gyda Llywodraeth Cymru i eiriol dros oroeswyr, ac mae hyn
wedi arwain at rywfaint o gynnydd. Mae’n hanfodol i oroeswyr nad yw’r cynnydd hwn yn
cael ei golli.

Rhaid i Lywodraeth nesaf Cymru adeiladu ar y gwaith hwn i greu fframwaith yng Nghymru
lle mae cam-fanteisio ar oedolion yn rhywiol yn cael ei ddeall, ei nodi ac yn cael ymateb
cyson. Gan nad oes diffiniad statudol o Gam-fanteisio ar Oedolion yn Rhywiol, mae’n
hanfodol fod dyletswydd i nodi cam-fanteisio ar oedolion yn rhywiol yn cael ei chreu a bod
canllawiau pellach yn cael eu cyhoeddi er mwyn diogelu holl oroeswyr cam-drin. Yn ogystal,
rhaid ystyried bod cyllid i wasanaethau sy’n cefnogi goroeswyr cam-fanteisio ar oedolion a
phlant yn rhywiol yn rhan hanfodol o gyllido craidd ar gyfer VAWDASV. Bydd hyn yn
lleihau’r baich ar wasanaethau sydd ar hyn o bryd yn dibynnu’n llwyr ar gyllidwyr
cymunedol a grantiau. Bydd cael cyllid craidd o ffynonellau cynaliadwy fel Liywodraeth
Cymru yn eu galluogi i ddarparu’r cymorth tymor hir, seiliedig ar drawma sydd ei angen ar
oroeswyr cam-fanteisio rhywiol.

13_https://welshwomensaid.org.uk/news/gisele-pelicot-the-displacement-of-shame-in-sexual-violence-cases
14 Trais yn erbyn menywod, cam-drin domestig_a thrais rhywiol: strategaeth 2022 i 2026 [HTML] | LLYW.CYMRU
15 Grwp Gweithredol Cymru Gyfan ar Ferched sydd wedi profi Camfanteisio’n Rhywiol : Welsh Women's Aid

Edrych ymlaen..

Bydd Lywodraeth nesaf Cymru yn cofio bod trais a cham-fanteisio rhywiol yn parhau i
ffurfio rhan o bob math o drais yn erbyn menywod a merched. Rhaid i’r cyllid adlewyrchu’r
angen am ddarpariaeth ledled Cymru.

-

\

\
Rydym ni’n gofyn i Lywodraeth nesaf Cymru wneud y canlynol: —3

e Gwella cynaladwyedd a hirhoedledd cyllido ar gyfer goroeswyr trais a cham-fanteisio
rhywiol.

e Sicrhau bod dileu trais rhywiol o bob math yn parhau i fod yn rhan allweddol o’r
Strategaeth VAWDASV nesaf.

e Adeiladu ar y Strategaeth VAWDASYV ddiwethaf i sicrhau bod cam-fanteisio ar oedolion
yn rhywiol yn cael ei gynnwys mewn ffordd ystyrlon, gyda chanllawiau priodol.

J

Darpariaeth sefydliadau gan ac ar gyfer

Mae goroeswyr o gymunedau a ymyleiddiwyd yn wynebu rhwystrau systematig
ychwanegol wrth geisio’r cymorth sydd ei angen arnynt, er eu bod yn gwbl ddi-fai. Mae
gwasanaethau cymorth arbenigol a gaiff eu rhedeg gan y cymunedau y maent yn ceisio eu
cefnogi yn allweddol ar gyfer sicrhau lle diogel. Fodd bynnag, mae sefydliadau gan ac ar
gyfer yn llai tebygol o gael eu cyllido gan sefydliadau statudol[16]. Mae’r sefydliadau hyn
mewn sefyllfa arbennig i allu deall profiadau byw unigryw goroeswyr. Mae’n hanfodol fod y
goroeswr yn cael cymorth mewn ffordd sy’n hygyrch ac yn hollgynhwysfawr. Mae gan bob
goroeswr anghenion unigol a ddylai fod yn rhan gynhwysol o’r cymorth a geir.

Nid yw nifer fawr o’r rheini sy’n profi trais yn erbyn menywod a merched yn ymwybodol eu
bod yn ei brofi. Mae addysg ynghylch y ffordd y mae trais yn erbyn menywod a merched
yn gallu edrych neu deimlo yn gallu cynorthwyo goroeswyr i ddod o hyd i'r geiriau sy’n
galluogi gwell sgyrsiau. Gall fod yn anoddach i oroeswyr sy’n wynebu rhwystrau cyfathrebu
fel iaith gael y gefnogaeth sydd ei hangen arnynt. Mae diffyg cyllid ar gyfer cyfieithwyr
proffesiynol hefyd yn gallu golygu bod aelodau o’r teulu ac anwyliaid yn gorfod cyflawni’r
dasg o gyfieithu sgyrsiau cyfrinachol, sy’n amhriodol. Gall stereoteipiau niweidiol hefyd
arwain at bryder wrth geisio cymorth.

Mae Cymorth i Ferched Cymru’n falch o’r Prosiect Cynhwysiant B/byddar sy’n ceisio annog
sail o gefnogaeth i oroeswyr B/byddar ac sydd hefyd yn gweithio gyda’r gymuned i chwalu
rhwystrau a chynyddu ymwybyddiaeth o VAWDASV. Mae pobl anabl dair gwaith yn fwy

16 https://domesticabusecommissioner.uk/wp-content/uploads/2023/02/DAC _Mapping-Abuse-Suvivors Summary-
Report Feb-2023 Digital.pdf

tebygol o brofi cam-drin yn ystod eu bywydau ac mae 22 o fenywod B/byddar mewn
perygl o wynebu cam-drin domestig bob dydd[17]. Mae goroeswyr B/byddar hefyd angen i
gyfleusterau lloches fod yn hygyrch. Gall hyn olygu cael darpariaethau megis larymau tén
gweladwy, clychau drws gweledol a chludadwy a phadiau sy’n dirgrynu wrth i glychau a
larymau gael eu hactifadu. Yn anffodus mae larwm tén gweledol yn gallu costio tua £120 ©’i
gymharu & larwm tén clywedol sy’n costio hyd at £30. Ceir costau ychwanegol hefyd wrth
dalu am Ddehonglwyr laith Arwyddo Prydain a’r defnydd o System Cyfnewid Fideo a
ddefnyddir ar gyfer dehonglwyr o bell. Mae’n hanfodol fod darpariaethau fel hyn ar gael i
oroeswyr sydd eu hangen a bod y costau uwch yn cael eu cyfrif mewn grantiau neu
ddyraniadau cyllid craidd. Y gwirionedd syml yw bod gwir gynhwysiant yn costio arian o’
bod yn hanfodol fod gwasanaethau’n cael eu cefnogi er mwyn iddynt allu darparu cymorth
i bob goroeswr.

Edrych ymlaen...

Ni ellir dileu trais yn erbyn menywod a merched mewn ffordd gynaliadwy os nad ydym ni’n
ceisio cefnogi taith lawn a phrofiad byw goroeswyr. Mae’n hanfodol fod gwasanaethau gan
ac ar gyfer yn cael eu cefnogi i ddarparu cymorth priodol ac arbenigol sy’n sicrhau lle
diogel a chynhwysol i oroeswyr.

Rydym ni’'n gofyn i Lywodraeth nesaf Cymru wneud y canlynol:

e Darparu cefnogaeth wedi’i gyllido i sefydliadau gan ac ar gyfer er mwyn galluogi
cefnogaeth gynhwysol i oroeswyr o gymunedau a ymuyleiddiwyd.

e Gweithio i chwalu’r rhwystrau systematig sy’n ei gwneud yn fwy anodd i oroeswyr gael
cymorth.

e Mynd i'r afael &’r prinder difrifol o ddehonglwyr laith Arwyddo Prydain yng Nghymru.

Cyfeirio priodol ac addas

Gall cynyddu nifer y sgyrsiau ynghylch trais yn erbyn menywod a merched arwain at well
ymwybyddiaeth a pharodrwydd i drafod yr heriau y mae llawer o fenywod yn eu hwynebu
ledled Cymru a gweddill y byd. Fodd bynnag, mae’n bwysig fod y sgyrsiau hyn yn cael eu
trin yn ofalus, a bod cymorth priodol yn cael ei ddarparu - yn enwedig pan fydd y
sgyrsiau’n digwydd yn y sffér cyhoeddus. Roedd ymgyrch y Samariaid i ddarparu manylion
cymorth wrth drafod hunananafu a hunanladdiad yn y cyfryngau’n enghraifft Iwyddiannus
o’r ffordd y gall camau i arwain y diwydiant fod. Nawr, ar 8l darllen neu wylio pynciau
sensitif a allai ysgogi, mae pobl yn gwybod yn union ble i fynd i gael rhagor o wybodaeth.

17 https://signhealth.org.uk/with-deaf-people/domestic-abuse

Bu Cymorth i Ferched Cymru yn cydweithio gydag S4C i sicrhau bod stori yn Pobol y Cwm
oedd yn ymdrin & VAWDASV yn cael ei thrin yn sensitif gydag ymgysylltiad arbenigol.
Roedd y cydweithio hefyd yn cynnwys cyfeirio a thraws-bostio ar y cyfryngauv cymdeithasol
i sicrhau bod goroeswyr yn gwybod ble i fynd os oedd yr hyn oedd yn cael ei ddangos yn
eu hysgogi neu’n peri gofid. Mae traws-weithio effeithiol fel hyn yn gallu golygu bod
ymwybyddiaeth yn cael ei feithrin ynghylch trais yn erbyn menywod a merched mewn
ffordd gyfrifol.

Mae gwylio neu ddarllen am drais yn erbyn menywod a merched hefyd yn gallu ysgogi pobl
i sylweddoli eu bod yn ei brofi yn eu bywydau eu hunain. Gall sylweddoliad o’r fath achosi
trawma ei hun, felly mae’n bwysig fod cymorth ar gael yn rhwydd. Mae cyfeirio ar 6l
erthyglau a rhaglenni neu ffilmiau’n gallu golygu eu bod yn gallu cyrchu’r cymorth hwnnw
ar unwaith.

Mae hefyd yn bwysig fod y rheini sy’n arwain gwaith ar drais yn erbyn menywod a merched
yn ymguysylltu @ goroeswyr mewn ffordd sy’n cefnogi goroeswyr a hefyd yn eu galluogi i
adrodd eu stori. Fe wyddom fod pob math o drais yn erbyn menywod a merched yn
digwydd oherwydd bod diwylliant o wreig-gasineb a rhywiaeth yn bodoli, sy’n aml yn gallu
croestorri gyda mathau eraill o wahaniaethu, ac mae’n bwysig fod newyddiadurwyr yn
ymwybodol o hyn wrth adrodd ar VAWDASYV mewn ffordd a gaiff ei lywio gan drawma ac
sy’n canolbwyntio ar y goroeswr. Mae Cymorth i Ferched Cymru wedi darparu adnoddau i
helpu newyddiadurwyr i sicrhau bod eu gwaith yn cael ei gyflawni’n gyfrifol[18].

Edrych ymlaen...

Mae sgyrsiau cyhoeddus ynghylch trais yn erbyn menywod a merched yn allweddol i
gynyddu ymwybyddiaeth a sicrhau bod llai o gyflawnwyr yn gallu dibynnu ar ddiffyg
ymwybyddiaeth o’u cam-drin. Fodd bynnag, ni ellir gwneud hyn ar ei ben ei hun. Mae angen
i gyfeirio priodol ac addas ddigwydd ochr yn ochr @ chynnydd yn ymwybyddiaeth y
cyhoedd.

Rydym ni’'n gofyn i Lywodraeth nesaf Cymru wneud y canlynol:

e Gweithio gyda newyddiadurwyr a’r cyfryngau i sicrhau eiriolaeth gyfrifol a bod straeon
yn cael eu hadrodd mewn ffordd sy’n seiliedig ar drawma, sy’n canolbwyntio ar y
goroeswr ac a arweinir gan anghenion.

18 Resources for Journalists Reporting_on Violence against Women, Domestic Abuse and Sexual Violence : Welsh Women's Aid

Cymorth priodol a chynhwysfawr i blant a phobl
ifanc

Mae Llywodraeth y DU wedi cydnabod bod plant a phobl ifanc yn ddioddefwyr cam-drin
domestig drwy eu haw! eu hunain. Fodd bynnag, nid oes unrhyw gyllid wedi deillio o’r
gydnabyddiaeth hon. Gall gweld a bod yn ddioddefwr cam-drin domestig, trais a cham-
fanteisio rhywiol achosi trawma a chael effaith barhaol ar fywyd unrhyw un. Eto i gyd caiff
plant a phobl ifanc eu gadael ar restrau aros hirach. Rydym ni hefyd yn bryderus fod cyllid
yn cael ei gomisiynu ar gyfer grwpiau oedran penodol yn unig. Er bod Llywodraeth Cymru
yn pennu mai’r rheini sydd rhwng 0 a 25 oed yw plant a phobl ifanc, mae’r cyllid yn aml yn
dod i ben pan fyddant yn 18. Mae hyn yn golygu bod unrhyw berson ifanc sy’n derbyn
cymorth yn ei golli'n sydyn ar eu pen-blwydd yn 18. Mae hyn wedyn yn golygu bod person
18 oed yn wynebu gwasanaethau cymorth oedolion nad ydynt wedi’'v sefydlu i ymgysylitu’n
briodol gyda pherson ifanc. Roedd adroddiad Cyflwr y Sector ac adroddiad y Comisiynydd
Cam-drin Domestig ar blant a phobl ifanc[19] yn sén am wasanaethau’n gorfod troi
goroeswyr i ffwrdd oherwydd diffyg capasiti neu gyllid. Heb gyllid cynaliadwy i blant a
phobl ifanc, mae effaith ar wasanaethau eraill hefyd.

Mae Cymorth i Ferched Cymru’n gwybod bod goroeswyr yn arbenigwyr ar eu profiadau eu
hunain. Ni ddylid anghofio hyn wrth drin plant a phobl ifanc. Mae’n bwysig bod eu lleisiau’n
cael eu clywed.

Mae angen i Addysg Rhyw a Pherthnasoedd barhau i fod ar y blaen wrth sicrhau bod plant
a phobl ifanc yn deall perthnasoedd iach a chysyniadol. Awgrymodd ymchwil yn 2022 fod
bylchau yn nealltwriaeth plant o berthnasoedd iach ac afiach. Mae hyn wedi arwain at
‘broblem eang’ gydag aflonyddu a cham-drin rhywiol yn ysgolion y DU[20]. Mae’n bwuysig
fod addysg rhyw a pherthnasoedd yn parhau i chwarae rhan allweddol yn y cwricwlwm
Cymreig i sicrhau bod plant a phobl ifanc yn cael y wybodaeth gywir a phriodol. Mae hefyd
yn bwysig fod gwasanaethau arbenigol yn gallu cyfrannu at ddatblygu’r addysg hon i
sicrhau cymorth priodol. Mae angen hefyd i Lywodraeth Cymru safoni cynnwys ar draws
ysgolion fel bod pob plentyn yn cael yr un wybodaeth.

Yn adroddiad Cyflwr y Sector, tynnon ni sylw at y ffaith fod 349 o blant ar y rhestr aros am
gymorth yn ystod y flwyddyn ariannol ddiwethaf. Mae angen i Lywodraeth Cymru
weithredu ar frys i sicrhau bod plant a phobl ifanc yn cael cefnogaeth ac nad ydynt yn cael
eu gadael i wynebu cam-drin, trais a cham-fanteisio ar eu pen eu hunain. Yn debyg i lawer o
sefydliadau yn y trydydd sector, mae’r rheini sy’n arbenigo mewn plant a phobl ifanc hefyd
yn wynebu heriau wrth gadw eu staff. Mae contractau tymor byr yn golygu bod gweithwyr
sydd wedi’u hyfforddi i lefel uchel yn symud i sectorau eraill er mwyn cael contractau
sefydlog a gwell cyflog. Nid oes cydnabyddiaeth i set sqiliau unigryw'r gweithwyr hyn ac
felly maent yn teimlo nad ydynt yn cael eu gwerthfawrogi.

Rhaid i Lywodraeth Cymru sicrhau ein bod yn blaenoriaethu’r angen i atal cam-drin, trais a
cham-fanteisio. Mae angen i ni sicrhau nad yw plant a phobl ifanc ledled Cymru byth yn
cael eu gadael i wynebu’r niwed hwn ar eu pen eu hunain. Nid yw trawma’n dod i ben mewn

19 dac_bcyp executive-summary_ FINAL-WEB-3.pdf
20 Children and young_people's views on learning_about relationships, sex, and sexuality

un genhedlaeth. Mae’n atseinio drwy deuluoedd, gan ffurfio bywydau mewn ffyrdd
gweladwy a chudd. Heb gymorth parhaus, seiliedig ar drawma, gall plant etifeddu nid yn
unig glwyfau emosiynol ond hefyd fregusrwydd biolegol sy’n effeithio ar eu gallu i ffynnu.
Mae torri’r cylch hwn yn galw am fwy nag atebion tymor byr. Mae angen ataliad a gofal
tymor hir wed?’i wreiddio yn y gymuned. Mae angen i ni gael system sydd wedfi’i llunio i
ddiogelu plant yr oes hon a rhwystro trosglwyddo niwed i'r genhedlaeth nesaf.

Edrych ymlaen...

Mae Llywodraeth y DU wedi cydnabod bod plant a phobl ifanc yn ddioddefwyr cam-drin
domestig drwy eu hawl eu hunain. Nawr, mae angen i Lywodraeth nesaf Cymru sicrhau bod
plant a phobl ifanc yn cael eu cefnogi wrth wynebu pob math o gam-drin domestig, trais a
cham-fanteisio rhywiol. Ni allwn eu gadael i wynebu hyn ar eu pen eu hunain.

-

\

Rydym ni’n gofyn i Lywodraeth nesaf Cymru wneud y canlynol: \rﬁ

e Darparu mwy o gyllid i wasanaethau sy’n cefnogi plant a phobl ifanc.

e Parhau i ddatblygu Addysg Rhyw a Pherthnasoedd mewn ysgolion mewn partneriaeth
gyda darparwyr VAWDASYV arbenigol.

e Monitro sut mae ysgolion a phrifysgolion yn mynd i’r afael ag aflonyddu rhywiol.

Costau byw

Mae goroeswyr a darparwyr gwasanaethau arbenigol yn dioddef effeithiau’r argyfwng
costau byw. Mae hwn yn gyfnod gwirioneddol heriol sy’n arwain at heriau a rhwystrau di-rif
wrth geisio cyrchu a darparu cymorth. Mae tal gweithwyr yn y sector yn hynod o annigonol
o’i gymharu &'u cymbheiriaid yn y sector statudol, sydd wedi arwain at argyfwng recriwtio a
chadw parhaus, gyda gweithwyr profiadol yn gadael eu swyddi am swyddi gyda gwell tal
sy’n fwy sicr ac yn llai dibynnol ar y gofid blynyddol a ddaw yn sqil cyllido am gyfnodau
penodol.

Dywedodd 77% o weithwyr rheng flaen fod “yr argyfwng costau byw yn atal menywod rhag
gadael y rheini sy’n eu cam-drin”[21]. Mae effaith ffactorau economaidd-gymdeithasol
megis tai a chostau byw fel y nodir uchod, wedi creu storm berffaith ar gyfer cam-fanteisio
rhywiol. Mae gwasanaethau arbenigol yng Nghymru eisoes wedi adrodd eu bod yn gweld
cynnydd yn y nifer o oroeswyr sy’n defnyddio eu gwasanaethau, gan gynnwys goroeswyr a
oedd wedi rhoi’r gorau i werthu rhyw, ond sydd bellach heb unrhyw ddewis ond dychwelyd
at wneud hynny. Mae’r costau cynyddol hyn hefyd yn wynebu gweithwyr yn y sector, sy’n
golygu bod cyfraddau cyflog wedi dyddio ac nad ydynt yn adlewyrchu’r gwaith hanfodol
sy’n cael ei gyflawni.

21 New data from Refuge warns that cost of living_crisis is forcing survivors of domestic abuse to stay_with abusive partners.

Mae adroddiad Cyflwr y Sector Cymorth i Ferched Cymru a gyhoeddwyd ym mis Rhagfyr
2024 ac y soniwyd amdano uchod yn tynnu sylw at y ffaith fod 87.5% o aelodau Cymorth i
Ferched Cymru wedi profi galw cynyddol am wasanaethau. Ochr yn ochr &’r cynnydd mewn
galw, mae aelodau Cymorth i Ferched Cymru hefyd yn adrodd cynnydd sylweddol yng
nghymhlethdod yr achosion a gyfeiriwyd atynt. Ers pandemig COVID-19, mae Cymorth i
Ferched Cymru wedi profi’r cynnydd hwn mewn cymhlethdod yn uniongyrchol drwy Linell
Gymorth Byw Heb Ofn. Yn ymarferol, mae hyn yn golygu bod yr amser sydd ei angen i
gefnogi ac eiriol dros oroeswyr unigol yn hirach ac yn fwy dwys ac mae hyn yn cael sawl
effaith ar gyflenwi gwasanaeth gan gynnwys rhestrau aros, methu @ symud goroeswyr
ymlaen, baich emosiynol cynyddol ar staff (sydd mewn llawer o achosion eu hunain hefyd
yn oroeswyr VAWDASV), yn ogystal &’r goblygiadau cyllidebol amlwg.

Mae’r sector VAWDASYV yn ddibynnol iawn ar rwydwaith gymhleth o wasanaethau cefnogol
mewn iechyd, tai, budd-daliadau, cyllid, iechyd meddwl, cyfiawnder troseddol, defnyddio
sylweddau ac amrywiaeth ehangach er mwyn gallu mynd i'r afael ag effaith sylweddol a
pharhaus VAWDASV ar oroeswyr a’u teuluoedd. Mae’r system gyfan dan bwysau, ac mae
hyn yn arwain at atgyfeiriadau a cheisiadau niferus am gymorth sy’n glanio ar y sector
VAWDASYV i'w trin. Daw’r cyfan gyda chostau ychwanegol a adawyd gan system nad yw’n
rhoi cefnogaeth lawn i oroeswyr.

Hefyd roedd ein hymateb diweddar i Alwad Llywodraeth y DU am dystiolaeth ar gyllido’r
sector trais yn erbyn menywod a merched yn tynnu sylw at yr anawsterau ynghylch mesur
deilliannau goroeswyr trais yn erbyn menywod a merched. Nid yw adferiad o unrhyw fath
yn broses linol, ac mae cyfnodau o atchwelyd neu gynnydd mewn symptomau’n elfen
nodweddiadol o adfer ar &l trawma. Mae’n hanfodol fod gwasanaethau cymorth, a’r cyrff
cyllido sy’n eu comisiynu, yn seiliedig ar drawma, yn hyblyg ac yn canolbwyntio ar yr
unigolyn. Er bod data rhifol a deilliannau clinigol diffiniedig heb os yn offerynnau gwerthuso
defnyddiol, rhan allweddol o waith aelodau Cymorth i Ferched Cymru yw cadw lleisiau
goroeswyr wrth galon popeth maent yn ei wneud. Rydym ni’n cydnabod mai goroeswyr
yw’r arbenigwyr ar eu bywydau eu hunain, a bod pob goroeswr wedi profi amgylchiadau
unigryw ac felly bod anghenion, gobeithion a dyheadau gwahanol gan bob un.

Dyfernir ein Safonau Ansawdd Gwasanaeth Cenedlaethol i aelod-wasanaethau sydd wedi
derbyn asesiad eu bod yn gweithredu ar y safonau uchaf ac yn unol & Fframwaith Ansawdd
Gwybodaeth a Chyngor Cenedlaethol Cymru. Mae meddu ar y safon yn dangos bod y
gwasanaeth wir yn cofleidio datblygu parhaus, yn ymgysylltu @ goroeswyr, yn cynllunio
diogelwch a chymorth, monitro a llywodraethu. Ar hyn o bryd nid oes unrhyw fwrsariaethau
ar gael i Cymorth i Ferched Cymru allu parhau i gefnogi’r sector drwy ddarparu’r
fframwaith asesu a'r sicrwydd cysylltiedig i Gomisiynwyr fod y gwasanaethau maent yn eu
darparu’n bodloni anghenion eu cymunedau gyda’r ansawdd gwasanaeth angenrheidiol.
Rydym ni’n annog Gweinidogion i fuddsoddi yn eu gwasanaethau arbenigol a goroeswyr
ledled Cymru drwy adolygu’r trefniadau cyllido ar gyfer yr adnodd gwerthfawr hwn.

Edrych ymlaen...

Mae angen cymorth ariannol ar oroeswyr a gwasanaethau cymorth arbenigol er mwyn
mynd i’r afael @ chostau cynyddol, megis tanwydd, gwresogi ac yn benodol y cynnydd
mewn cyfraniadau yswiriant gwladol. Mae angen i Lywodraeth nesaf Cymru gynyddu
cyllideb VAWDASV yn unol & chwyddiant a mynd i'r afael &'r costau cynyddol a wynebir yn
sgil newidiadau ym mholisi Liywodraeth y DU.

Rydym ni’n gofyn i Lywodraeth nesaf Cymru wneud y canlynol:

e Darparu cyllid i'r sector VAWDASV i fynd i'r afael &r cynnydd mewn cyfraniadau
yswiriant gwladol fel bod y sector yn cyd-fynd & gwasanaethau cyhoeddus eraill
Cymru[22].

e Estyn cyfartaledd hyd cyllido o 12 mis i leiafswm o dair blynedd i sicrhau gwell
sefydlogrwydd a chynaladwyedd.

e Caniatdu mwy o hyblygrwydd wrth adrodd ar ddeilliannau at ddibenion gofynion cyllido.

e Buddsoddi yn Safonau Ansawdd Cenedlaethol Cymorth i Ferched Cymru i sicrhau
achrediad parhaus gwasanaethau VAWDASYV arbenigol yng Nghymru.

Diolchiadau

Hoffai Cymorth i Ferched Cymru gydnabod ein haelod-wasanaethau gwych a’r holl
wasanaethau eraill drwy Gymru gyfan sy’n darparu cymorth sy’n achub bywydau i
oroeswyr ledled Cymru. Heb wasanaethau fel chi, byddai goroeswyr yn gorfod wynebu pla
trais yn erbyn menywod a merched ar eu pen eu hunain. Mae gwasanaethau cymorth
arbenigol yn gweithio’n ddi-baid y tu hwnt i ludded gyda cholledion ariannol mawr er mwyn
bod yna i bob goroeswr ledled Cymru.

Diolch i'r Rhwydwaith Goroeswyr sy’n brwydro’n barhaus i wneud Cymru’n lle gwell ac yn
gweithio gyda’i gilydd i greu man cefnogol ac arwain newid cadarnhaol.

22 https://www.llyw.cymru/cyllid-ychwanegol-i-fynd-ir-afael-bwlch-costau-yswiriant-gwladol-uwch

Cymorth i Ferched Cymru

Tg Pendragon, Caxton Place,
Pentwyn, Caerdydd, CF23 8XE

02920 541 551

info@welshwomensaid.org.uk
Dilynwch ni:
@welshwomensaid

www.welshwomensaid.org.uk

Mae Cymorth i Ferched Cymru yn elusen gofrestredig yng
Nghymru a Lloegr, rhif 1140962 a yn gwmni cyfyngedig trwy
warant sydd wedi'i gofrestru yng Nghymru a Lloegr, rhif 07483469.

o
o) ¢ Wy
@i it
Llinell G rth Live Fi .
! o Heb O Free Helpline Cymorth i Ferched Cymru

Byw Heb Ofn
0808 80 10 800 lsiantive] Welsh Women's Aid
Rhoi Merched a Phlant yn Gyntaf

ffén « tecst * sgwrsio byw * ebost
call » text « live chat » email Putting Women & Children First


mailto:info@welshwomensaid.org.uk
http://www.welshwomensaid.org.uk/

